
సూరుల్ భవ్యశతావధానకవితా శుద్దాంతులున్ భూరిధీ 

సారుల్ కొప్పరపుంగవీశ్వరులు భాషాదేవి పుంభావులున్ 


కుండినకవిహంస లుండినందునఁగాదె

          కాకవులకుఁ గల గర్వమడఁగె 

బాలసరస్వతుల్ ప్రభవించుటనుగాదె

          యాంధ్రభాషకు మోదమావహిల్లె 

ఆశుసుకవిసింహు లతిశయించుటఁగాదె

          దుష్టమత్తేభముల్ దూలిపోయె 

ప్రకటాశుకవిచక్ర వర్తులొప్పుటఁగాదె

          కవితామహాలక్ష్మి గరిమఁగాంచె 


నట్టి సోదరసుకవీంద్రు లాఱువేల 

వంశవర్దిష్ణులౌట నీవంశమెంత

భాగ్యమందెనొ? తెల్పఁగా బ్రహ్మవశమె 

వారిఁబ్రోవుతఁ గృష్ణుఁ డవార్యమహిమ 


అంబుజగర్భ మోదదము లద్భుతభూతవిచిత్రసృష్టి మూ 

లంబులు భక్తిచిత్తకమలప్రకరార్కరుచుల్ బుధాత్మ స 

క్తంబులు లోకపాలకనుతంబులు పద్మభవాంగనా కటా 

క్షంబులు గల్గుమీ కెపుడుఁ గాకవిగర్వ నిబర్హణంబులై






బ్రహ్మశ్రీ చిల్లర వేంకటేశ్వరకవిగారు, వెల్లలూరు






 

సిరికిమగండు భక్తజనసేవితపాదుఁడు కంజసంభవా 

మరపతి ఫాలనేత్రముఖమాన్యుల కెల్ల విభుండు శత్రుసం 

హరణుఁడపారకీర్తినిధి యంబుజనాభుఁడొసంగుచుండుఁగొ 

ప్పరపుశతావధానులకు భాగ్యముల న్విలసద్యశంబులన్

